
У ПАЛОНЕ ДАЧНАГА ЛАДУ

Дачны пасёлак, здымак з верталёта, Брэсцкая вобласць. Фота
з архіву.

Выступаючы нядаўна пе
рад “свежаcпечанымі” прад
стаўнікамі вертыкалі ў рэгіё
нах,  Аляксандр  Лукашэнка
заявіў,  што  “рост  цэнаў  на
харчаванне ў свеце не можа
не  адбіцца  і  на  ўнутрырэс
публіканскіх цэнах” і што дэ
фіцыту прадуктаў не пазбег
чы.

Паратункам  для  боль
шасці  беларусаў,  на  думку
кіраўніка дзяржавы, могуць
стаць падсобныя гаспадаркі:
“Усюды сітуацыя цяжкая. Таму
ні ў якім разе нельга ў Бела
русі  выразаць  жывёлу.  А
ўласны кавалак зямлі можа
стаць добрай падтрымкай”.

Членкарэспандэнт Нацы
янальнай Акадэміі навук Бе
ларусі Іван Нікітчанка з такім
варыянтам паратунку ад на
ступстваў сусветнага харчо
вага крызісу катэгарычна не
згодны:

– Пра які спадзеў на асабі-
стыя гаспадаркі грамадзян
можна весці гаворку, калі ў
краіне 712 000 гектараў неска-
рыстанай ворнай зямлі? Гэта
адпавядае амаль усім палет-
кам такой краіны, як Бельгія!

Што тычыцца  зямельных
дзялянак, якімі карыстаюцца
беларусы, то на дадзены мо-
мант такіх у краіне налічваец-
ца каля 600 000. І на маю асабі-
стую думку, штогод яны бу-
дуць скарачацца на 10-15 ад-
соткаў. Прычыны банальныя.
Найперш, спыненне ў канцы
дзевяностых гадоў мінулага

стагоддзя сельскагаспадарчай
рэформы. Па-другое, рост
коштаў паліва. Па-трэцяе, аб-
салютна незразумелае патра-
баванне  нашых уладаў да ўсіх
дачнікаў прыватызаваць свае
зямельныя дзялянкі адпаведна
са зменамі ў законе аб садовых
таварыствах. Нават у Ма-
ладзечанскім раёне, дзе ў мяне
самога ёсць лецішча, такая
прыватызацыя ўсяго 10 дач-
ных сотак цягне на 1 мільён
рублёў. Шмат маіх знаёмых
дачнікаў адмаўляюцца ад сваіх
гаспадарак – такія грошы на
цяперашні момант для іх про-
ста непад’ёмныя. І чацвёртае:
маладое пакаленне ў сваёй
большасці не звязвае сваёй бу-
дучыні з працай на зямлі на-
ват у дачным варыянце.

Між тым, прыватны сектар
дае цяпер краіне 90% бульбы
і каля 84% – агуркоў, капусты,
цыбулі  і  г.д.  Праўда,  Іван
Нікітчанка адзначае даволі
нізкую якасць гэтай прадук
цыі:

– Ждановіцкія памідоры
асабіста я не магу есці – яны
растуць не на грунце. Шмат
прэтэнзіяў да морквы, яблы-
каў, якія вырошчваюцца на
прыватных падворках.

З  ім  часткова  не  згодны
баранавіцкі дачнік са стажам,
інжынермеханік  Пётра
Суднік:

– У мяне ўся прадукцыя эка-
лагічна чыстая і смачная. На-
сенную бульбу мне прывозіць
швагер з Інстытута бульба-

водства ў Самахвалавічах,
што пад Мінскам. Сам я свой
надзел, дзе расце і іншая гарод-
ніна, даглядаю 4 дні на тыд-
зень – такі ў мяне графік пра-
цы. Летась такая смачная
бульба ўрадзіла, што нават
прадаваў дробнымі партыямі
сваім суседзям па дачным каа-
ператыве.

Праўда,  сённяшні  цяжкі
эканамічны  аспект  дачнай
гаспадаркі Суднік адчуў на
сваёй скуры, што называец
ца, напоўніцу:

– У мяне ёсць машына, але я
ёй карыстаюся толькі не-
калькі разоў у год. Бо аддаць
кожны раз 20 тысяч рублёў на
дарогу да дачы і назад для мяне
проста непрымальна. Шмат
маіх знаёмых дачнікаў увогуле
адмовіліся ў гэтым годзе ад

карыстання асабістым
транспартам.

Нягледзячы  на  тое,  што
Пётра завіхаецца на сваіх 20
сотках больш за палову тыд
ня (яшчэ і жонка ўсе выход
ныя яму дапамагае), пашы
раць гаспадарку  і парадка
ваць лецішча ён не збіраец
ца:

– Яшчэ 2 гады таму ў мяне
былі каласальныя планы – да-
весці да ладу другі паверх май-
го доміка, адбудаваць даволі
вялікую цяпліцу пад памідоры і
агуркі. Цяпер на гэта можна
забыцца. Цэны на будаўнічыя
матэрыялы ўзляцелі да нябё-
саў, а выдаткі на электрыч-
насць, угнаенні для цяпліцы і
шмат што яшчэ сталі про-

Заканчэнне на стар.3

ЗА ШТО МЫ ЦЭНІМ ТВОРЫ ВАСІЛЯ БЫКАВА?
ГЕНАДЗЬ БУРАЎКІН, ПАЭТ:

“ЗА ТАЛЕНТ ПРАЎДЫ”
За праўду. Хаця праўду можна прамаўляць і бяздарна. Таму,
перш за ўсё, мы цэнім Быкава за яго талент. Талент праўды. За
агромністы мастацкі талент, спалучаны з вялікай жыццёвай
праўдай.

ВАСІЛЬ, БІЗНЕСМЕН:

“ЁН БЫЎ ПРЫСТОЙНЫМ
ЧАЛАВЕКАМ”
Аднойчы Быкаў атрымаў расійскую прэмію “Трыюмф”, што
заснаваў Барыс Беразоўскі, які ўжо трапіў у апалу. У Маскве
быў урачысты прыём у тэатры. Фракі, госці, тосты, фота і тэ
лекамеры. Усе ўзнагароджаныя — а іх было нямала, бо “Тры
юмф” прысуджаўся за розныя жанры мастацтваў —  высту
палі з прамовамі. І ўсе прамаўлялі пра вялікіх сябе, пра свае
вялікія планы і пра свой вялікі творчы шлях. І толькі адзін ча
лавек з беларускай вёскі Бычкі выйшаў і падзячыў асабіста
Беразоўскаму. На тым вечары Быкаў быў адзіны, хто ўзгадаў
заснавальніка прэміі. Без якога не было б ні вечарыны, ні свя
та, ні прамоваў. Гэта вельмі яскрава яго характарызуе. Ён быў,
найперш, прыстойным чалавекам. Як у сваіх учынках, так і ў
сваіх словах – ці прамоўленых, ці напісаных.

ПЯТРО ВАСЮЧЭНКА, ПІСЬМЕННІК:

“ЗА ГУМАНІЗМ”
Для мяне Васіль Быкаў – гэта, так бы мовіць, экзістэнцыяліст
у беларускай рэдакцыі. Ён здолеў надаць гэтай даволі песім
істычнай філосафіі гуманізм і аптымізм. У яго безнадзейныя
фіналы. Але ёсць абгрунтаванне мэтазгоднасці выбару. А эк
зістэнцыялізм у заходнееўрапейскай рэдакцыі кажа пра бес
сэнсоўнасць выбару. У яго ж у кожным творы, дзе гэты выбар
адбываецца, ён мае сэнс. А гэта значыць, мае сэнс і чалавечае
існаванне. Яшчэ мы Быкава цэнім за ўніверсальны гуманізм.
Ён, пішучы ваенныя творы, адзін з першых паставіў пытанне
пра тое, ці маюць права ўцягвацца ў вайну жанчыны, дзеці і
старыя. І нават здаровыя мужчыны. Ці можам мы патрабаваць
ад чалавека звышчалавечага.

НАДЗЕЯ, ПЕНСІЯНЕРКА:

“БЫКАВУ ЗАЎЖДЫ ХАЦЕЛАСЯ
ВЕРЫЦЬ”
Ёсць людзі, якім хочаца верыць. Быкаву заўжды хацелася ве
рыць. Пачынаючы ад першага яго з’яўлення на шырокай пуб
ліцы. А я памятаю, які гэта быў скандал. Як прагрымела яго
ная “Мёртвым не баліць”. І як мы ім зачытваліся. І хоць я ча
лавек вельмі савецкі,  і зза развалу Саюзу перажывала, але
супраць белчырвонабелага сцягу ніколі слова не скажу. Дзя
куючы  Быкаву.  Ёсць  рэчы,  якія  рабіць  нельга.  Нельга
крыўдзіць Быкава.

АДАМ ГЛОБУС, ПІСЬМЕННІК:

“У ІМ АДБІЛІСЯ МЫ”
Уся савецкая літаратура займалася звышчалавекам. Не рэаль
ным чалавекам, а звышчалавекам. І героі Быкава – гэта звыш
людзі. Ён таксама быў стваральнікам міфа пра савецкага
звышчалавека. Я не люблю звышлюдзей і не люблю пісьменні
каў, якія гэтым займаюцца. Цаніць яго можна за “Пахаджа

наў”.  У  адрозненне  ад  “Сотнікава”,  “Апошняй  ракеты”  і
“Альпійскай балады”, гэтыя казкі напісаныя для беларускага
чытача, а не для савецкага. Я іх вельмі люблю. Апошні Быкаў
мне вельмі цікавы. Але не “Доўгая дарога”. Ягоная дарога да
Кузьміна ў ЦК мне малацікавая. А прыпавесці напісаныя не
проста для беларусаў, а для грамадзян ужо незалежнай краі
ны. Якія ідуць, не бачачы свайго шляху і не ведаючы выйсця.
Але ж і Быкаў шлях не паказаў. Ён адлюстроўваў, як цьмянае
люстэрка – такое хваравітае, песімістычнае. Але ў ім адбіліся
мы. І гэта каштоўнасць.

ВІНЦУК ВЯЧОРКА, ПАЛІТЫК:

“ЗА ПРАСТАТУ”
За ўяўную прастату. Гэта ўяўная прастата зацягвае. Яна паляг
чае працэс учытвання. І вельмі паказальна, што з развіццём
свайго літаратурнага дару Быкаў прыходзіў да кароткіх жан
раў. Можа быць, прыпавесці і казкі канца жыцця якраз былі
вяршыняй у дэманстрацыі магчымасцяў гэтай уяўнай праста
ты. Якая ўрэшце і зводзіцца да падставовых каштоўнасцяў. Да
праўды, свабоды і Беларусі.

ВАЛЯНЦІН АКУДОВІЧ, ФІЛОСАФ:

“ДАСЮЛЬ НЕ ЗРАЗУМЕТЫ ФЕНОМЕН
БЫКАВА”
Асабіста я цаню творы Быкава за самога Быкава.  І гэта не
гульня ў словы. Як стыліст ён значна саступаў Міхасю Страль
цову. Як эпік – Уладзіміру Караткевічу. У меры чалавечай і ду
хоўнай мудрасці – Янку Брылю. Інтэлектуальна – Алесю Раза
наву. І нават Івану Шамякіну ён саступаў, як белетрысту. Але
разам з тым, нават таму, хто не вельмі любіць і шануе твор
часць Васіля Быкава, некага яму цяжка супрацьпаставіць.
Шчыра кажучы, я дасюль не зразумеў феномен Быкава. Па
куль я ведаю толькі адно. Што гэты феномен звязаны не
столькі з літаратурным талентам пісьменніка, колькі з ім, як
з чалавекам. Дакладней, з масштабам гэтага чалавека. Ён быў
роўнавялікі трагічнасці чалавечага быцця. Яго словамі пра
маўляла ўрачыстая вусціш. Якой толькі і прыадчынецца ўсе
паглынальнае нішто. І, магчыма, якраз мы, як чытачы, праз
творчасць Быкава і адчувалі,  і разумелі, што жыццё – гэта
трагедыя. Але, разам з тым, чытаючы яго, слухаючы яго, мы,
напэўна, як ні праз каго яшчэ, і адчувалі, і разумелі, што няма
іншага выйсця з гэтай трагедыі, як толькі годна прайсці той
шлях, які табе наканаваў твой лёс.

Рэканструкцыя ў Батанічным садзе Нацыянальнай Акадэміі
навук, 13 чэрвеня 2008 году.

ста вар’яцкімі. Дарэчы, свае
соткі я пакуль не прыватыза-
ваў – 350 000 рублёў на дарозе
не валяюцца. Але ж усё роўна
давядзецца плаціць – нідзе не
дзенешся.

Мінская пенсіянерка, дач
ніца з 25гадовым стажам На-
талля Стрыж у сваю ўласную
харчовую бяспеку, наадварот,
паверыла:

–  Цэны на рынках мяне да-
водзяць ледзь не да сардэчнага
прыступу. Да таго ж галандс-

кая морква і іспанскія памідо-
ры таннейшыя за нашы! Адзін
час я ўвогуле адмовілася ад
вырошчвання гародніны – раз-
водзіла кветкі і лекавыя рас-
ліны. Але з наступнага году вы-
рашыла вярнуцца да вырошч-
вання зеляніны, агуркоў, той
жа морквы, часнаку.

Але ж цэны на гародніну і
садавіну, на думку эканамі
ста  Рыгора Ўласіка,  нават
увосень не надта знізяцца:

– Цяперашні харчовы крызіс
толькі раскручваецца, і калі ён
пройдзе сваю вышэйшую кроп-
ку развіцця, не ведае ніхто.

Што тычыцца дачнікаў, то я
ім параіў бы дбайна палічыць
прыбыткі і выдаткі сваёй
сельскагаспадарчай вытвор-
часці – ад падатку на зямлю да
кошту захоўвання ўраджаю. А
ўвогуле, хачу абмежавацца ба-
нальным: любой справай паві-
нен займацца прафесіянал.
Асабліва ў аграрным сектары.
Дарэчы, гэта ўжо даўно зразу-
мелі ў пераважнай бальшыні
краін Заходняй і Усходняй Еўро-
пы.

Герой знакамітай Коласа
вай паэмы “Новая зямля” (па
чатак  ХХ  стагоддзя)  Міхал,

У ПАЛОНЕ ДАЧНАГА ЛАДУ
“ЗЯМЛЯ… ЗЯМЛЯ… ТЫ ДАЙ ЁЙ ВЫГЛЯД”

Выключэнне з БНФ на-
месніка старшыні гэтай
партыі Алеся Міхалевіча
(пра гэта чытайце на стар. 5)
супала ў часе са звальненнем
намесніка старшыні Белтэле
радыёкампаніі  Юрыя Аза-
ронка «за ўчынак, што несу
мяшчальны са знаходжаннем
на дзяржаўнай службе». Аза
ронак вядомы сваімі адыёз
нымі тэлепраграмамі, у якіх
для крытыкі апазіцыі ён не
грэбаваў  забароненымі  ў
прафесіі метадамі маніпуля
цыі  грамадскай  думкай
(фільм “Дзеці лжы” ды іншыя).
Загадкай застаецца прычына
звальнення вернага служкі
рэжыму, які, нават апынуў
шыся  на  вуліцы,  з  гонарам
называе  сябе  “чалавекам
прэзідэнта”. Найбольш вер
годным матывам звальнення
называюць  паводзіны  Аза
ронка  на  конкурсе  “Еў
равізіі”, дзе ён узначальваў
беларускую дэлегацыю. Маў
ляў, пасля паразы беларуска
га прадстаўніка Азаронак на
піўся  і  наадрэз  адмовіўся
вяртацца ў Мінск. Сам Азаро
нак гэтую версію абвяргае.

Як кажуць, культура павін
на быць ва ўсім.  І калі такія
людзі  кіруюць  у  нас  на
міжнародных спеўных кон
курсах,  дык  можна  толькі
ўявіць, якія кіраўнікі аруду
юць у самой Беларусі. Тут на
віны сведчаць не пра куль

турныя здабыткі, а пра рэчы
цалкам адваротныя. Гэтак на
мінулым тыдні жыхароў стал
іцы шакавала паведамленне,
што ў  Батанічным садзе ў
Мінску пабудуюць тэнісныя
корты. Адзін з каментатараў
у  інтэрнэце  трапна  заўва
жыў, што засталося толькі ў
самой  Акадэміі  навук  адк
рыць казіно са стрыптызам.
Згоду на будаўніцтва кортаў,
насуперак пратэстам супра
цоўнікаў саду, дало Міністэр
ства прыроды РБ. Большасць
супрацоўнікаў  мяркуюць,
што пасля гэтага сад згубіць
сваё прызначэнне.

Калі культура апынаецца
далёка ззаду тэнісных кортаў,

дык  тамсама  апынаецца  і
гісторыя. Але, у адрозненне
ад  культуры,  гісторыя  ўсё
адно нагадвае пра сябе і не
адпускае. Днямі суддзя Ста
радарожскага раённага суда
Сяргей Епіхаў аштрафаваў
на 30 базавых велічыняў
праваслаўнага святара Леа-
ніда Акаловіча. Святара па
каралі за тое, што 19 красав
іка сёлета ён асвяціў памят
ны  крыж  у  вёсцы  Дражна
Старадарожскага раёну. Уся
справа ў тым, што ў 1943 год
зе вёску Дражна разам з жы
харамі  спалілі  савецкія
партызаны. У мінулую вайну
такіх  выпадкаў  у  Беларусі
было шмат, але яны цалкам

засакрэчаныя, бо ўлады пра
цягваюць  ушаноўваць  са
вецкіх партызан ледзьве не
як святых, хоць былі сярод іх
розныя  людзі.  Таму  кожны
“направільны” факт, які пра
сочваецца ў друк або адзна
чаецца памятным крыжом –
як у вёсцы Дражна – зараз жа
выклікае рэпрэсіі ўладаў. На
ват  калі  гэта  святар,  які  не
толькі не парушыў закон, але
й выканаў свае непасрэдныя
абавязкі, на яго знаходзіцца
суддзя Епіхаў, які карае свята
ра за “няправільную” гісто
рыю.

Дарэчы, спаленыя ў вайну
беларускія  вёскі  на  тыдні
апынуліся ў цэнтры ўвагі не
дзяржаўных СМІ, у тым ліку –
самая  вядомая  вёска  –  Ха
тынь. “Праўда Хатыні” – так
называецца новы дакумен
тальны фільм, які абвяргае
афіцыйную версію трагедыі.
Прэм’ера фільма днямі адбы
лася  ў  Мінску.  “Праўда  Ха
тыні” прыводзіць сведчанні
таго,  што  гэтая  вёска  ў  Ла
гойскім раёне была спалена
разам з жыхарамі 22 сакаві
ка  1943  году  не  немцамі,  а
ўкраінскім паліцэйскім бата
льёнам. Кансультант фільма
гісторык  Ігар  Кузьняцоў  у
інтэрвію БелаПАН падкрэслі
вае,  што  братыславяне
ўчынілі нашмат большае зла
чынства, чым загадалі ім нем
цы.

Заканчэнне. Пачатак на
стар. 1

ПанарамаНЯПРАВІЛЬНЫЯ ГІСТОРЫІ

паміраючы,  звяртаецца  да
свайго брата Антося:

–  Зямля... зямля... туды,
туды, брат,

Будуй яе... ты дай ёй выгляд...
На новы лад, каб жыць

нанова...
Няўжо  беларусам  і  ў  па

чатку ХХІ стагоддзя ўсе свае
спадзевы  на  нармальнае
жыццё трэба звязваць з пра
ліваннем  поту  на  ўласнай
дзялянцы?

Генадзь Берташ

НЯВЫКРУТКА
Дом культуры

Чэрвень у Беларусі – ме-
сяц Васіля Быкава. 19-га ён
нарадзіўся, а 22-га яго не
стала. З гэтай нагоды мы
публікуем эсэ, прысвечанае
творчасці народнага
пісьменніка.

Быкаў згадваецца часта  і
мімаволі. Раптам перад табой
разверзнецца свет яго перса
нажаў,  і ты сярод іх убачыш
сябе самога. А то й сам адчу
еш сябе ім.

Гэтым разам ён згадаўся
зусім не таму, што я ехаў на
прэзентацыю ягонай кнігі  і
не таму нават, што дарогаю
разважаў пра ягоныя творы.
Гэта заўсёды адбываецца не
таму. Без фармальных пры
чынаў.

Каб патрапіць у Менск, у
Дом  літаратара,  мне  трэба
было з літоўскага боку пера
ехаць беларускую мяжу. Спа
койны дзень, сонечнае неба,
ані чаргі перад шлагбаўмам,
–  усё  схіляе  да  ўдалага  ва
ўсіх сэнсах падарожжа. Што б
тут магло здарыцца?.. Пады
ходжу  да  вакенка,  за  якім
сядзіць памежнік, падаю яму
пашпарт. Ён нетаропка бярэ
дакументы і набірае нешта ў
кампутары. Далей адбываец
ца наступнае. Быццам нехта
зверху адчыняе заслону неба,
і на мяне абрынаецца тона
халоднай  вады.  Зліва  доў
жыцца  літаральна  хвіліну.
Літаральна  за  хвіліну  я  —
мокры да апошняе ніткі. Не
калькі секундаў нечаканае і
незразумелае безвыходнасці.
Што можна зрабіць? Ніякага
схову ад злівы не прадуглед
жана... Калі памежнік гэтакса
ма нетаропка аддае мне да
кументы, зноў свеціць сонца.
Хліпаючы вадой у чаравіках і
адціскаючы крысо курткі, я
вяртаюся ў машыну і заўва
жаю,  што  часу  да  пачатку
прэзентацыі застаецца няш
мат.  Літаральна  за  хвіліну
карціна свету змянілася. Су
шыцца няма як і няма дзе, да
таго ж трэба спяшацца. У сэр
цы  з’яўляецца  казытлівы  й
агідны  камячок  адчаю.  Вы
скажаце, няштатная сітуацыя.
А я скажу, што гэта быкаўскі
ці, калі хочаце, беларускі эк
зістэнцыялізм.  Менавіта  ў
такіх  сітуацыях  сам  сабою,
без фармальных прычынаў і

згадваецца Быкаў. Ён згадва
ецца, калі — нявыкрутка.

Нявыкрутка – слова з бе
ларускарасійскага слоўніка
безэквівалентнае лексікі. Ня
выкрутка  –  гэта  сітуацыя  і
стан быкаўскіх герояў, што
робіць Быкава безэквівалент
ным пісьменнікам. Нявыкрут
ка на пэўных этапах – сітуа
цыя і стан усяго нашага гра
мадства.  Васіль  Быкаў  –
пісьменнік  беларускай  ня
выкруткі.

Натуральна,  большасць
ягоных  герояў  церпіць  ад
немцаў,  ад  паліцаяў,  ад
партызанаў,  словам,  ад
іншых. Але калі  іншых няма,
нявыкрутка нікуды не дзяец
ца,  яна  можа  абрынуцца
зліваю  з  неба,  вырвацца  з
уласнага  розуму  або  цела.
Гэтая бліскавічная катастро
фа да часу тоіцца ў сэрцы, як
дзіцячы вусцішны жах. Можа
быць, гэта — узроставы ком
плекс нацыі?

* * *
Паказальны ў гэтым сэнсе

персанаж – Пятрок з аповесці
“Знак бяды”. 1937 год. Адна
вяскоўцы пасылаюць Петра
ка ў Менск – да Аляксандра
Чарвякова  з  калектыўным
лістом  у  абарону  свайго
старшыні  калгасу.  Некалі
старшыня  ўраду  Чарвякоў
заязджаў да іх у вёску і нават
пазычыў Петраку чырвонец.
Таму было дзве патрэбы – ад
даць ліст і грошы.

Быкаўскі “дзядзька ў Мен
ску” паўтарае сюжэт Коласа
вага  “дзядзькі  ў  Вільні”.
Розніца ў тым, што ў Петрака
ўжо няма ані здзіўлення, ані
ўвогуле ніводнае пазітыўнае
эмоцыі. Калі Коласаў Антось
яшчэ й чарку ўзяў з новым
знаёмцам ды разам злазілі на
Замкавую гару – палюбавац
ца  горадам,  калі  ў  ягоным
самапачуцці страх сяктак пе
рамагаецца гумарам і самаі
роніяй, дык быкаўскі Пятрок
–  чыста  загнаны  звер,  які
круціцца ў лабірынце нявы
крутак. Прычым усе ягоныя
нявыкруткі зыходзяць ад яго
самога.  Пачынаецца  з  воп
раткі:

“Апранута на Петраку было
ўсё лепшае для такога выпад-
ку: не новыя, але чыстыя кар-
товыя штаны, вымытая
Сцепанідай сацінавая кашуля,

трохі, праўда, залапленая ля
каўняра ззаду. Але лапіка таго
не было відаць, бо на плячах
быў надзеты руды, даматка-
нага сукна пінжак...”

“Знак  бяды”.  Гэты  вось
лапік на каўняры – таксама
знак. На спякотным асфальце
люднага горада нашаму ге
рою давядзецца сплысці не
адным потам у сваім дамат
каным  пінжаку,  абы  не
свяціць латку. Аднак, каб жа
толькі гэта...

“Так ён памалу клыпаў па
людным пероне сярод нязвык-
лай для яго людской гаманы і
беганіны, скаланаючыся ад рап-
тоўных паравозных гудкоў і
знянацкага чмыхання пары з-
пад абмазучаных вагонных
колаў. Галава яго была бы ў п’я-
нога – аж гуло ў ёй і круцілася, і
ён не разумеў, ці то ад бяссон-
най ночы ў перапоўненым
людзьмі вагоне, ці ад гэтай га-
радской калатнечы”.

Усё гатова да катастрофы,
да нявыкруткі. Быццам гэта
сама ўвасобленая ў чалавечы
вобраз  нявыкрутка  ідзе  па
Менску, сцятая ў чаканні са
мага жахлівага развіцця пад
зеяў.  Мэта  падарожжа  –
толькі  адна  з  доўгага  спісу
перашкодаў. Мне падумалася
пра палітыку і пра тое, што з
такім самапачуццём, з якім
Пятрок ідзе па Менску, бела
русы  ідуць  на  выбарчыя
ўчасткі. Сам працэс выбараў
– толькі адзін у доўгім спісе
патаемных  страхаў.  Інакш
нічым і не растлумачыш, што
на рэферэндуме людзі гала
суюць за тое, каб не ведаць,
куды ідуць дзяржаўныя гро
шы.  Так  і  Пятрок,  ідучы  да
Чарвякова, насамрэч увесь
час памыкаецца не патрапіць
да мэты.

“Яшчэ праз невялікі час, не
дайшоўшы, аднак да пава-
роткі, дзе халопеніцкі чалавек
наказваў павярнуць управа, ён
адчуў, што зрабіў памылку,
абуўшы ссохлыя за вясну
боты, якія цяпер страшэнна
мулялі пальцы, аж неяк было
ісці”.

Тым  часам  герой  вы
ходзіць  нарэшце  да  Дому
ўраду.  Ён  прыгаломшаны
колькасцю дзвярэй і напало
ханы выглядам парадна ап
ранутага міліцыянта. Пятрок
пачынае хадзіць кругамі. Ён

набліжаецца да міліцыянта,
пасля  ногі  самі  праносяць
яго  міма.  Адышоўшыся,  ён
стараецца перамагчы ў сабе
страх,  ацірае  пот  з  твару,  і
зноў кіруецца да запаветна
га будынку...

“Пятрок зноў пашкандыбаў
да будынку-гмаху, стараючы-
ся не звяртаць увагі на бот,
які па-ранейшаму націраў
пальцы. Як на тую бяду, да яго
падступілася і ўсё болей пача-
ла турбаваць звычайная ча-
лавечая патрэба, але цяпер
было не да яе, і Пятрок тры-
ваў”.

Гэта  ён  сам  сабе  сказаў,
што яму не да патрэбы і што
трэба трываць. Але дзе ж там
стрываеш. З  іншага боку, на
тую, першую нявыкрутку гэ
тая налегла апраўданнем но
вае магчымасці хоць бы на
час унікнуць таго вусцішнага
візіту. Толькі ж дзе ты тут па
сярод гораду справішся...

“Мала што заўважаючы на-
вакол, ён адышоўся далёка за
чырвоны касцёл і ўжо не спы-
няўся. Спыніцца – значыла для
яго павярнуць назад, зноў да
Дому ўраду, а вяртацца ў яго
ўжо не ставала сілы. Зноў жа
ягоная патрэба вымагала пэў-
нага месца, якога ён нават не
ведаў дзе тут шукаць. Тым ча-
сам ранак, мусіць, перайшоў на
дзень, над дахамі закапцелых
камяніц ускацілася спякотнае
сонца, і так прыпякло, што
хоць плач. Пятрок, колькі было
змогі, трываў, хоць яму было
ўжо не душна, а горача ў сукон-
най адзежыне. Нага балела ўсё
болей, ступню ён стаўляў ця-
пер бокам. Не на жарт ён
пачаў хвалявацца, бо ішоў час,
а таго, што шукаў, нідзе не
было відаць”.

Сапраўды, ані гайка якога,
ані хмызоў... Блуканне па па
кутах  Петрака  ў  Менску
зусім  не  менш  пакутлівае,
чым блуканне Рыбака і Сотн
ікава,  або  селяніна  Роўбы,
якога гоніць аблава, або чар
нобыльскіх  смяротнікаў.
Праўда, у  іх гэтае блуканне
хоць бы матываванае вайной
ці бядой. А тут, па вялікім ра
хунку, зусім мірная сітуацыя.
Горад, лета, у парку гуляюць
парачкі і гуляюцца дзеці, нех
та на лаве чытае кніжку. Ад

Заканчэнне на стар.7

Галоўнай
палітычнай

навіной тыдня
стала

выключэнне з
Партыі БНФ

намесніка
старшыні Алеся

Міхалевіча. У
выніку

прайгралі ўсе: і
сам палітык, і

ягоныя
праціўнікі, і

справа.

Перадгісторыя гэтага кан
флікту  доўжыцца  ўжо  пару
гадоў.  Як  вядома,  у  2006м
БНФ вылучаў і падтрымліваў
у якасці кандыдата ў прэзі
дэнты Аляксандра Мілінкеві
ча. Аднак ад тае пары шмат
што змянілася. Пасля заявы
пра стварэнне Руху “За сва
боду” кіраўніцтва БНФ пача
ло  ставіцца  да  Мілінкевіча
раўніва ды падазрона. Экс
кандыдата  папракалі  тым,
што замест таго, каб заанга
жаваць у апазіцыйную дзей
насць новых людзей, ён пе
раманьвае да сябе партый
цаў.

У гэтай сітуацыі Міхалеві
ча  залічылі  ў  “агенты
Мілінкевіча” ў фронтаўскім
стане.  І  калі  напрыканцы
мінулага  году  ён  вырашыў
балатавацца на пасаду стар
шыні, у БНФ закіпелі ледзь не
шэкспіраўскія жарсці. Маў
ляў, калі Міхалевіч пераможа,
ён пакладзе партыю ў ложак
Мілінкевіча.

Інтрыга на з’ездзе атрыма
лася сур’ёзная: у другім туры
дзейны старшыня Вінцук Вя
чорка набраў на некалькі га
ласоў  больш,  чым  Алесь
Міхалевіч, але менш за 50%,
неабходных  для  перамогі.
Тады на наступны дзень быў
прапанаваны  кампрамісны
сцэнар. На пасаду старшыні
БНФ была вылучана кандыда

тура Лявона Баршчэўскага.
За яго прагаласавала абса
лютная большасць дэлегатаў.

Аднак замірэння не адбы
лося.  Больш  за  тое,  было
відавочна, што кіраўніцтва
партыі ўпарта шукае падста
вы, каб пазбавіцца ад Міхале
віча. Нарэшце, было скарыс
танае інтэрв’ю маладога пал
ітыка інтэрнэтвыданню “Са
лідарнасць”, у якім ён досыць
рэзка пакрытыкаваў старэй
шых таварышаў.

“Крамолу”  адразу  пера
далі  на  разгляд  у  камісію
партыйнага кантролю. А по
тым на чарговым пасяджэнні
сойма, борздзенька і пры за
чыненых дзвярах, выключылі
Міхалевіча з партыі.

Наўрад ці ў гэтай сітуацыі
варта засяроджвацца на тым,
хто  меў  рацыю,  а  хто  быў
вінаваты. Справа ў тым, што
наступствы будуць аднолька
ва негатыўныя як для Міха

левіча,  так  і  для  яго  “пера
можцаў”.

Перадусім  варта  адзна
чыць трывожную тэндэнцыю:
абодва бакі нават не спраба
валі знайсці кампраміс, а, на
адварот, свядома ішлі на аб
вастрэнне  канфрантацыі.
Такі падыход, мякка кажучы,
не на карысць справе.

“Калі  б  партыі  вырашалі
задачы агульнадзяржаўнага
маштабу, калі б яны прысутн
ічалі ў парламенце, у  іншых
грамадскапалітычных інсты
туцыях, усім бы знайшлося
месца для працы і не было б
часу на  іншае. А калі працы
няма, тады і пачынаецца зма
ганне з сабой. Ідзе барацьба
за нешматлікія сілы актыві
стаў, кожны цягне коўдру ў
свой  бок”,  —  зазначыў  у
інтэрв’ю той самай “Салідар
насці” палітолаг Аляксандр
Класкоўскі  (спадзяемся, яго
за  гэта  ніадкуль  не  выклю

чаць).
Аднак  коўдра  можа,  на

рэшце,  і парвацца. Бо віда
вочна, што ў Міхалевіча ха
пае прыхільнікаў у партыі.  І
яны  абураныя  не  толькі
самім  фактам  выключэння,
але і тым, як гэта адбывалася.

Шлях,  які  быў  абраны
кіраўніцтвам БНФ, наўрад ці
можа  лічыцца  цывілізава
ным.  Усёткі  выключаць  з
партыі  на  сойме  намесніка
старшыні партыі, якога на гэ
тую пасаду абіраў з’езд – гэта
не прыкмета высокай палі
тычнай культуры. Тым больш,
што чарговы з’езд адбудзец
ца ў жніўні. Можна было і па
чакаць: наўрад ці Міхалевіч
паспеў  бы  за  гэты  час  на
рабіць нешта фатальнае.

На  рахунку  кіраўніцтва
БНФ  за  апошнія  гады  не
калькі такіх “перамогаў”: над
Вячаславам  Сіўчыкам,  над
Паўлам Севярынцам, цяпер
вось  над  Алесем  Міхалеві
чам. Але ці стала пасля гэтага
партыя  мацнейшай?  Адказ
відавочны.

Варта  было  б  нарэшце
вызначыцца: хто ёсць вора
гам (ці палітычным праціўні
кам – як каму больш падаба
ецца) для БНФ? Мілінкевіч?
Міхалевіч?  Ці  ўсёткі  Лука
шэнка?

Тое самае можна сказаць
адносна Алеся Міхалевіча. З
кім  ён  лічыць  неабходным
найперш змагацца? З Барш
чэўскім? З Вячоркам? Ці з Лу
кашэнкам?

Зразумела,  што  і  Міха
левіч пражыве без партыі,  і
БНФ не памрэ без Міхалеві
ча.  Аднак  раз’ядноўваючы
сілы і, тым больш, скіроўваю
чы знішчальную энергію на
патэнцыйных  аднадумцаў
(хай сабе не стоадсоткавых),
поспеху дамагчыся цяжка.

На жаль, у гэтай гісторыі
не знайшлося нікога дастат
кова мудрага, каб пашукаць
мірнае выйсце з канфлікту,
якое б дазволіла працаваць
на стварэнне, а не на разбу
рэнне. Простыя словы і про
стыя рэчы засталіся незапат
рабаванымі.

Валеры Філін

ЖАРСЦІ ПА МІХАЛЕВІЧУ
ПРОСТЫЯ РЭЧЫ ЗАСТАЛІСЯ НЕЗАПАТРАБАВАНЫМІ

Алесь Міхалевіч на з’ездзе партыі БНФ. Мінск, 8 снежня 2007
году.

СТАЮ НА ПАЛУСТАНАЧКУ... Саюздрук

АЛЬБО ЭЎТАНАЗІІ – БЫЦЬ!

Як робяцца хваліЦІКАВІНКА
АБО НЕ ТОЛЬКІ ВЯШЧАЦЬ, АЛЕ І ЧУЦЬ

На  мінулым  тыдні  гра
мадскім  рэдактарам  Радыё
Свабода быў гісторык Алег
Трусаў. Ён прапанаваў тэму
для журналісцкага расследа
вання такую: вяртанне куль
турных каштоўнасцяў. Спада
ром Трусавым было сказана
шмат прыгожых патэтычных
словаў пра нашы беларускія
скарбы, пра тое, што іх неаб
ходна  вярнуць  у  Беларусь.
На заданне грамадскага рэ

дактара журналісты гаварылі
з  многімі  людзьмі  –  і  дзяр
жаўнымі чыноўнікамі,  і гра
мадскімі дзеячамі.  І яны ўсе
якраз казалі, што вяртанне,
як такое, сёння нерэальнае.
Рэчы  можна  купіць,  абмя
няць, пазычыць, прыняць у
падарунак, узяць у арэнду,
скапіяваць,  і  гэта  рэальна
робіцца. У перадачы право
дзіліся станоўчыя прыклады.
Аднак стварылася ўражанне,

што  грамадскі  рэдактар  не
слухаў  журналістаў  і  таго,
што гучала ў перадачы. Ён не
захацеў  ні  на  крок  змяніць
сваю пазіцыю. Думаю, добра
было  б  не  толькі  вяшчаць,
але і чуць іншых.

Як прыемна, калі слухаеш
гаворку, і тваё вуха нічога не
драпае – такая гучыць чыстая
мова. Але бывае, што заказы
ча слых нейкае новае слоўца,
якое зусім не памылка, а на

адварот, набытак, знаходка.
Такое  слоўца  пачуў  я  на
Радыё Палонія. З вуснаў роз
ных журналістаў там пачало
гучаць слова “цікавінка”. Ра
ней было слова “цікавостка”,
але  яно  такое  самае  і  ў
польскай  мове.  А  гэта  ўжо
чыста наша, беларускае.

Сяржук Вітушка

У газеце «7 дней» разгар
нулася цікавая дыскусія на
такую актуальную для Бела
русі тэму, як эўтаназія. Калі б
мне сказалі, што гэтую тэму
абмяркоўваюць у беларускім
парламенце, я б не паверыў.
Але ж гэта праўда. Прычым
далёка не ўсе супраць. За эў
таназію выступае член паста
яннай камісіі аховы здароўя
палаты Алег Скадынец.

«— Я как врач в своей кли-
нической практике часто
сталкивался с состояниями,
которые продолжаются года-
ми и даже десятилетиями,
когда пациенты ведут бук-
вально растительную жизнь.
В этом отдают себе отчет и
медики, и родственники таких
больных. И, поддерживая та-
кую жизнь, думаю, мы обрека-
ем человека на какие-то глубо-
кие страдания и переживания.
И не только его самого, но и
его родных и близких. И в то же
время, я полагаю, там, где мы
еще можем помочь, мы иногда
не можем оказать человеку по-
мощь — по тем или иным при-
чинам, прежде всего матери-
а л ь н о - т е х н и ч е с к и м .
Религия, конечно, против эв-
таназии. И эта точка зрения
тоже понятна и в чем-то вер-
на. Если думать, что суще-
ствует загробная жизнь, то,
конечно, проводить эвтана-
зию нельзя — «Бог дал, Бог
взял». Но если рассматривать
эту проблему с медицинской
точки зрения, с позиции здра-
вых понятий, то страдания,
на которые обрекаются паци-
ент и его родственники, про-

длевая жизнь, когда у человека
все равно нет никаких шан-
сов… — эти страдания ка-
жутся бессмысленными. Хотя
я с уважением отношусь к мне-
нию религиозных людей, у
меня, как у врача, мнение по
этому поводу совсем другое.
Может, оно еще изменится в
процессе дальнейшей жизни,
но сегодня оно таково».

Мяркуйце самі, Беларусь
займае другое месца ў свеце
па суіцыдах. А пры дапамозе
эўтаназіі  можна  крыху  па
лепшыць статыстыку. Зрэшты,
не буду блюзнерыць.

А  «Рэспубліка»  знаёміць
чытача з будучыняй праспек
та Незалежнасці ў раёне На
цыянальнай  бібліятэкі.  На
карцінцы выглядае някепска.
Як калісьці выглядала на кар
цінках сама бібліятэка.

“— Фантазии архитекто-
ров никто не ограничивал. Но
при этом требовалось орга-
нично вписать новый градос-
троительный ансамбль в «ин-
терьер» нынешней застройки
и дополнить ее, — говорит
Федор Журавлев, начальник
отдела согласования проек-
тов комитета архитектуры
и градостроительства Мин-
горисполкома. — А это задача
непростая. По одну сторону
проспекта классика архитек-
туры 1970-х годов — микро-
район Восток. С другой сторо-
ны — современное здание На-
циональной библиотеки, дом
милосердия и парковая зона. 

Главный акцент – небоск-
реб у пересечения проспекта
Независимости и улицы Кали-

новского. Это гостиница клас-
са люкс на 70—80 этажей из
светлого зеркального стекла.
Ее пик окажется на высоте
240—270 метров. 

Ужо колькі нам прапано
ўвалі вясёлых карцінак! Па
мятаеце, выявы арабскіх га
тэляў  пасярод  Мінска?  Ці
хмарачосы панад Нямігай?
Ці другую чаргу аэрапорту?
Самае  крыўднае,  што  ўсё
гэта можа ніколі не здзейсн
іцца. Зза адсутнасці інвеста
раў. А ўсе змены зноў прыме
на сябе шматпакутны гіста
рычны цэнтр.

Закончу  чыгуначнай  тэ
май. “Рэспубліка” пацешыла
нас паведамленнямі пра но
выя змены ў абліччы галоў
нага беларускага вакзала.

“ Визитная карточка сто-
лицы – станция Минск-Пасса-
жирский — меняет свое лицо и
становится еще более удоб-
ной для пассажиров. К декабрю
2008 года все 7 платформ оде-
нутся в тротуарный камень.
А на одной из них вырастет
огромный «козырек». Первый
из семи…

— Когда проектировался
вокзал, планировалось, что
все пути будут под единой
крышей. Но из-за высокой сто-
имости от этого техническо-
го решения тогда пришлось
отказаться. Теперь по заказу
Белорусской железной дороги
вместе с институтом «Бел-
жилдорпроект» мы разрабо-
тали проект локальных наве-
сов, которые вскоре появятся
над всеми пешеходными плат-
формами станции, — расска-

зал «Р» архитектор Виктор
Крамаренко, автор проекта
железнодорожного вокзала в
столице. – Каркасы конструк-
ций изготовят из стали. По-
верх ляжет тонированное ка-
леное стекло триплекс: оно не
крошится, не осыпается и
имеет высокий коэффициент
противоударности. Длина на-
веса около 250 метров (по про-
тяженности пассажирского
состава), высота – 4 метра.
Здесь же будут установлены
удобные скамейки,  дополни-
тельное осветительное обо-
рудование и светящиеся таб-
ло, на которых пассажиры
смогут видеть время прибы-
тия и отправления конкрет-
ного поезда. Мокнуть под дож-
дем больше не придется”.

Ведаеце, чым адрозніва
юцца цывілізаваныя станцыі
ад заштатных палустаначкаў?
На маю думку, тым, як чала
век  сядае  ў  цягнік.  Можна
проста зайсці ў вагон, а мож
на караскацца з чамаданамі,
чапляючыся за парэнчы. Вы
сокія платформы прыдумалі,
напэўна, разам з чыгункай.
Але да нашага “шыкоўнага”
вакзала  чамусьці  гэты  цуд
цывілізацыі так і не дакаціў
ся. У нас ёсць шкляны буды
нак, які хавае “палустаначак”.
Ёсць эскалатары, якія вядуць
да гэтага палустаначка, але
не працуюць. А зараз над па
лустаначкам з’явіцца навес.
Але цывілізацыі ад гэтага не
паболее. Хіба што “цвятасты
палушалачак” не замочыцца.

Алесь Канюціч

нак самапачуванне героя ад
таго не змяняецца. Беручы
яго, самапачуванне, у чыстым
выглядзе, разумееш, што і не
ў тым рэч, што Пятрок – се
лянін, які апынаецца пасярод
нязвыклага гарадскога жыц
ця. Ягоная нявыкрутка гато
вая быць зразуметай як на
цыянальная адметнасць бе
ларуса.

Спакутаваны  Пятрок
урэшце парываецца ў нейкі
двор  і ў драўляным будане
прызнае  прыбіральню.
Жыццё, так сказаць, прыму
шае адкінуць ці на імгненне
забыць  свае  комплексы.
Жыццё  бярэ  сваё.  Таксама
метафара  нацыянальных
асаблівасцяў.  Не  мы  бярэм
сваё жыццё ва ўласныя рукі,
а  яно  ўрэшце  перастае
лічыцца з нашымі дзіцячымі
капрызамі і распараджаецца
з  намі  як  з  дарослымі
людзьмі.

“З узноўленай горкай рашу-
часцю ён патупаў па той жа
спякотнай старане вуліцы ў
процілеглым напрамку. Ужо
цвёрда наважыўся: няхай хоць
што будзе, а ён падыдзе да
міліцыянта і запытае. Па-ра-
нейшаму дужа кульгаючы,
дашчэнту спатнелы пад тоў-
стым суконным пінжаком, з ку-
жэльнай тарбінкай у руцэ
Пятрок прамінуў чырвоны кас-
цёл і набліжаўся да рога тае
запаведнай і страхотнай бу-
дыніны”.

Перамогшы свае ўласныя
нявыкруткі, Пятрок нарыва
ецца ўжо на іншую перашко
ду, не ім створаную. “Памёр,
дзядзька, Чарвякоў” – паве
дамляе яму міліцыянт. Дак
ладней, скончыў жыццё са
магубствам, бо меў сваю ня
выкрутку – катастрофу бела
рускага нацыяналкамунізму.
Але пра гэтыя дэталі Пятрок
ведаць не будзе.

Натуральна, у кнізе ёсць
мноства катастроф – і немцы,
і  партызаны,  і  паліцаі,  і
карнікікалектывізатары,  а
нават суседзі. У аповесці “Аб
лава”  бацьку  заганяе  на
смерць у багну родны сын
камсамолец. Творчасць Бы
кава – гэта цэлая анталогія
чалавечых нявыкрутак. І калі
нават няма вонкавае агрэсіі,
нявыкрутка ўсё адно знаход
зіцца ў табе самім. І тады гэта
ўжо не вынік вонкавага на
пору, а рыса нацыянальнага
характару.  Катастрафічная
проза бязлітасна адлюстро
ўвае катастрафічную свядо
масць, якая ператварылася ў
катастрафічную  менталь
насць.

Герояў  Быкава  ніколі  не
перапаўняе радасць жыцця,
памкненне да творчасці, ці
хоць  бы  да  авантуры.  Іхны
свет складаецца з перашко
даў  і страху, так падобнага
на дзіцячы, бо дзіцячы страх
самы страшны. Але на выхад
зе такой творчасці заўсёды
ёсць катарсіс, бо быкаўскія
творы, абсалютна песімістыч
ныя ў сваіх фабулах, не пакі

даюць  у  чытача  адчування
безвыходнасці  і  песімізму.
Растлумачыць  гэта  можна
тым, як мы ставімся да вусці
шы дзіцяці – са спачуваннем
і суцяшэннем.

* * *
“Гулянне” нацыі ў самую

сябе – яшчэ адна рыса дзяці
нства.  Быццам  дзяўчынка
круціцца перад трумо, уяўля
ючы сябе дзівай. Начальства
гуляецца ў начальства, дып
ламаты ўдаюць з сябе дыпла
матаў, а тэлевізійныя кабеты
гуляюцца  ў  тэлезорак.  Яны
ўсе таксама, як народ на рэ
ферэндуме ці Пятрок у Мен
ску, нібы ўнікаюць сваёй га
лоўнай  місіі,  якая  ад  таго
выглядае заўсёднай нявык
руткай, а ў выніку – у згада
ных сферах начальства, дып
ламатыі ці тэлевізіі – цалкам
ператвараецца ў фальш.

З  аднаго  боку,  чалавек
сапраўды  загнаны  ў  кут.  З
іншага  боку,  гэта  ўжо  такі
чалавек. Куды яго ні размясці
– у самыя зручныя і спрыяль
ныя ўмовы, ён усё адно будзе
пакутаваць, прыцярпевацца
да чагонебудзь іншага, ска
жам, да незвычайнасці гэтых
зручных  умоваў.  Вось  тое,
што ўелася ў ментальнасць,
працяла ўсё і ўся, у тым ліку
грамадскае жыццё  і вобраз
нацыі.

* * *
Але неяк жа ўмудраюцца

людзі  ў  іншых  краях  жыць
без  гэтых  нявыкрутак.  (Ці
можа ў нашай сітуацыі гэта
было б крокам супраць улас
най прыроды?) Пачынаючы
новую справу, не думаць пра
кепскае, не  ісці па жыцці, а
ляцець, прамінаючы тыя на
думаныя перашкоды. Лягчэй
глядзець на ўсё. Змяніць са
мую методыку думання і дзе
яння. Палюбіць свабоду і не
залежнасць,  арыентавацца
на поспех, на стварэнне, на
радасць, а не разграбаць за
валы і думаць адно пра пра
валы... Трэба каб камусьці ў
нечым пашанцавала – адзін
раз,  другі,  трэці.  Патрэбны
прыклад.  Удача  і  вера  ва
ўдачу, у сябе, у іншых людзей
– гэта, мабыць, і ёсць выхад з
хранічнай нявыкруткі. Калі ж
гэтая  вусціш  –  сапраўды
толькі комплекс маленства,
як тая дунда, без якой дзіця

перастае  ўяўляць  гэтае
жыццё магчымым, дык з ня
выкруткай трэба развітвацца
рашуча, як з дундай. Адвы
каць.

Катастрафічная менталь
насць, з гледзішча медыцыны,
– гэта, безумоўна, хвароба,
але такая, ад якой, нібыта, не
паміраюць. Яна нагадвае ра
дыяцыю, тое, чаго не відаць і
не  чуваць.  Можна  жыць.  А
калі можна жыць, дык можна
звыкнуцца, як да нормы. На
дзяржаўным  узроўні  гэта
ўжо называецца нацыяналь
нымі  асаблівасцямі,  сваім
гістарычным шляхам, адмет
ным лёсам. Маладая нацыя,
якая яшчэ не звыклася выяў
ляць волю самастойна, абірае
такога кіраўніка, які яе неда
хопы і хваробы падае як на
цыянальную спецыфіку і на
ват  перавагу  над  іншымі.
“Мы жывем не горш, а нават
лепш  за  іншыя  былыя  рэс
публікі СССР!”

На змену катастрафічнай
ментальнасці мусіць прыйсці
пазітыў. А адзіны пазітыў –
гэта  любоў  да  свайго  –  да
людзей, зямлі, мовы, да ўлас
най гісторыі  і да сябе саміх.
Адсюль ясней відаць і кірункі
нацыянальнай  літаратуры
пасля Быкава. Быкаў урэшце
выкіраваўся да жанру прыпа
весці – да максімальнага аба
гульнення  катастрафізму  ў
показках і схемах. Наступны
крок  –  гэта  сатыра,  жанр
ачышчэння, які так чакаецца,
але  ніяк  не  праб’ецца  да
жыцця.

Выглядае, што і сам Быкаў,
каб меў яшчэ крыху жыццё
вага запасу, прыйшоў бы ме
навіта  да  гэтага  жанру,  які
начыста адсутнічае ў нашай
сучаснай літаратуры. Ягоныя
апошнія гратэскіфантасма
горыі (“Прэзідэнт на дрэве”,
“Інтэграцыя”...) сведчаць пра
тое.  Яны  клічуць  да  жыцця
сатыру, у працяг Гогаля, Га
рэцкага, Мрожка ці ранняга
Крапівы – такую літаратуру,
якая б зрабіла цуд экзарцыз
му,  выгнала  з  беларускай
душы  катастрофу  і  гэтага
злога  духа  нацыянальнай
ментальнасці – нявыкрутку.

А пакуль – Быкаў згадва
ецца часта і мімаволі.

Сяргей Дубавец

НЯВЫКРУТКА
Заканчэнне. Пачатак на
стар.4

Камень на магіле народнага пісьменніка Беларусі Васіля Быка-
ва. Дзяржава ніяк не спрычынілася да ўшанавання памяці класі-
ка. Здымак 19 чэрвеня 2007 году. Удава Быкава Ірына Міхайлаўна
парадкуе кветкі да помніка.

Дом культуры

ЕЎРА -2008
НАМ ТРЭБА БЫЛО ЗАЙМАЦЦА БІЯТЛОНАМ…

Еўропу зноў ліхаманіць. У
швейцарскім Берне бракуе
прыбіральняў для аматараў
футболу.  Смурод  вымушае
мясцовых  жыхароў  пісаць
скаргі й паціху ненавідзець
футбол. Верагоднасць таго,
што пасля фубольных рыста
лішчаў адзін з найлепшых га
радоў Еўропы не страціць у
рэйтынгу  камфортнасці
жыцця (дзе ён цяпер на дзя
вятым месцы ў свеце) малая.
Але футбольнае свята толькі
пачало сваё шэсце па гарадах
Швейцарыі і Аўстрыі. І армія
заўзятараў толькі прыбывае.

Футбол  закрануў  жыццё
кожнага еўрапейца і ўсіх ра
зам. Падлікі спецыялістаў у
галіне прадукцыйнасці пра
цы сведчаць, што пасля мат
ча, у якім зборная Германіі
абгуляла палякаў з лікам 2:0,
кожны польскі аматар фут
болу страціў, як мінімум, 15
хвілін на абмеркаванне той
гульні са сваімі калегамі. Ак
рамя  таго,  расчараванне,
якое перажылі палякі, нега
тыўна адбілася на іх працаз
дольнасці – яна знізілася на
10%. Такім чынам, сцвярджа
юць эксперты, кожны гол ня
мецкага  форварда  Лукаша
Падольскі  абышоўся
Польшчы ў 11,5 млн. даляраў.

Аднак няўменне гуляць у
футбол не замінае нам усёй
сваёй існасцю любіць яго. Тая
любоў у нас, беларусаў, ад
куль  яна?  Перадалася  ад

бацькоў?  Паваеннае  пака
ленне гартавалася на спар
тыўных дасягненнях Краіны
саветаў. Першы чэмпіянат Еў
ропы 1960 году выйграла ме
навіта  савецкая  каманда.
Пасля яшчэ доўгія трыццаць
гадоў усе чакалі нечага па
добнага. Але з паступовым
загніваннем камуністычнай
сістэмы канаў і савецкі фут
бол. “Ну вось зараз, ну вось
зараз, мы яшчэ ім пакажам!” –
казалі  нашы  бацькі,  а  з  імі
ўжо і мы, калі зборная СССР
выходзіла на поле адборач
ных турніраў. Толькі першых
месцаў больш не было.

Запомнілася зборная СССР
узору  19841988  гадоў.  У

склад той каманды ўваходзілі
і беларусы з мінскага “Дына
ма”  –  чэмпіёна  СССР  1982
году:  Алейнікаў,  Зыгман
товіч, Гоцманаў. Памятаеце?
Маглі перамагаць і ў Англіі, і
ў Італіі... Пасля аказалася, што
перамога ў футболе – гэта не
плён нашых жаданняў, а ме
тафізіка, замяшаная на прын
цыпах  рынкавых  дачынен
няў. Немцы, французы, італь
янцы,  галандцы  аддана
любілі радзіму і, у дадатак, ат
рымлівалі неблагія грошы. А
развал СССР, расцерушыўшы
адзіную школу футболу, спа
радзіў  больш  за  15  нацыя
нальных зборных і выгадваў
цэлую  армію  пасрэдных

гульцоў,  якія,  аднак,  сталі
добра лічыць грошы.

Беларусь ніводнага разу
не выходзіла ў фінальную ча
стку  турніру.  Уся  гісторыя
ўдзелу Беларусі ў еўрачэмпі
янатах  –  апошнія  месцы  ў
групах  2000  і  2004  гадоў  і
чацвёртае месца з сямі па вы
ніках кваліфікацыйнага тур
ніру Еўра2008, што ўсе адно
не ўпісвае нас у лік футболь
ных дзяржаваў старога свету.
Ані нямецкія трэнерыспецы
ялісты,  ані  Лукашэнка  не  ў
стане  даць  беларускай  ка
мандзе годнасць і самапава
гу! На жаль...

Нам трэба было займацца
біятлонам, гімнастыкай, пас
ля хакеем... Толькі біятлон
гімнастыка,  а  нават  і  хакей
не стануць самым масавым
відам спорту, і ніколі не змо
гуць здабыць папулярнасці
футболу. Беларусы надалей
дзеляцца  на  тых,  хто  “хва
рэе” за самых розных еўра
пейцаў або за Расію. Самы час
правесці  сярод  заўзятараў
сацыялагічнае даследаванне
на прадмет сімпатыяў да Еў
развязу і да ідэі  аб’яднання з
Расіяй.

А  можа  гэта  добра,  што
нас няма на Еўра2008? Вось
прайгралі б, як палякі... Па
неслі б эканамічныя страты...
А  так  –  працуем.  А  пасля
глядзім футбол. Асабіста я –
за Партугалію.

Андрэй Баркоўскі

ЯКІ ГАЛОЎНЫ НЕДАХОП ШКОЛЬНАЙ АДУКАЦЫІ Ў БЕЛАРУСІ? – ВАШЫ АДКАЗЫ Ў НАСТУПНЫМ НУМАРЫ.

Вулічная “прыбіральня” на Еўра-2008, Берн, Швейцарыя, 13
чэрвеня 2008 году.


